
UVOD 

Centralna izborna komisija Bosne i Hercegovine (u daljem tekstu: Centralna izborna komisija BiH), 

uz podršku Vijeća Evrope, razvila je softversko rješenje za unapređenje funkcionalnosti Službe za 

reviziju finansiranja političkih stranaka Centralne izborne komisije BiH, koje se sastoji od više cjelina. 

Putem aplikacije za podnošenje finansijskih izvještaja nezavisni kandidati podnose sljedeće 

finansijske izvještaje: godišnji finansijski izvještaj, predizborni finansijski izvještaj, postizborni 

finansijski izvještaj i izvještaj o prometu posebnog računa za finansiranje izborne kampanje. 

U Korisničkom uputstvu za podnošenje finansijskih izvještaja bit će objašnjeno na koji način se 

pristupa sistemu, kako se provode registracija korisnika u sistemu, povezivanje s nezavisnim 

kandidatom te postupak popunjavanja i podnošenja izvještaja koje su nezavisni kandidati obavezni 

dostavljati Centralnoj izbornoj komisiji BiH u skladu sa Zakonom o finansiranju političkih stranaka i 

Izbornim zakonom Bosne i Hercegovine. 

Ovim dokumentom bit će objašnjeni sljedeći procesi:  

1. Registracija korisnika 

2. Prijava na sistem 

3. Pretraga nezavisnih kandidata i kreiranje novog nezavisnog kandidata 

4. Povezivanje korisnika s nezavisnim kandidatom 

5. Upravljanje registrima 

1. Direktno dodavanje zapisa 

2. Dodavanje zapisa kroz izvještajne forme (indirektni unos) 

6. Izvještajni periodi 

1. Odabir perioda izvještavanja 

2. Izvještajne forme: unos, pregled, izmjena i brisanje 

3. Podnošenje finansijskih izvještaja  

4. Kreiranje izvještaja (PDF) 

5. Dorada izvještaja 

1. PRISTUP APLIKACIJI  

1.1 Registracija korisnika 

Korisnici koji prethodno nisu pristupali sistemu i nemaju kreiran korisnički nalog moraju se registrirati 

ispunjavanjem registracijske forme. 

Sistemu se pristupa preko https://revfinps.izbori.ba, gdje se otvara forma za prijavu na sistem (slika ispod). 

 

Klikom na Registruj se u dnu prijavne forme otvara se forma za registraciju korisnika. 

 

Korisnik u registracijsku formu unosi lične podatke uz praćenje validacijskih procedura koje se ispisuju 

kada se korisnik fokusira na polje kao što je struktura e-adrese, validan JMBG, složenost lozinke.  

https://revfinps.izbori.ba/

Klikom na Sačuvaj kreira se registracija korisnika, pri čemu se na e-adresu koja je upisana pri registraciji 

šalje link za aktivaciju naloga (slika ispod). 

 

Korisnik na e-adresu dobija poruku s linkom za aktivaciju na koji je neophodno kliknuti da bi se u novoj 

kartici u pretraživaču otvorio prozor s porukom da je korisnička e-adresa aktivirana. 

 

Nakon potvrde korisnik će dobiti sljedeću poruku da je e-adresa aktivirana na sistemu (slika ispod). 

1.2 Prijava na sistem 

Nakon uspješne aktivacije korisnik može klikom na dugme Nastavi na stranicu za prijavu ili ponovnim 

otvaranjem linka za pristup sistemu otvoriti formu za prijavu na sistem (slika ispod). U formu za prijavu 

se unosi korisničko ime i lozinka koji su uneseni u formu za kreiranje korisničkog naloga tokom 

registracije korisnika. 

 

Nakon unosa ispravnog korisničkog imena i lozinke, klikom na Prijava korisnik se prijavljuje u sistem, 

gdje mu se otvara pregled kreiranih nezavisnih kandidata.  

Korisnik u vrhu dobija poruku upozorenja “Vaš korisnički nalog trenutno nije povezan ni s jednim 

nezavisnim kandidatom. Odaberite nezavisnog kandidata s donje liste ili dodajte novog, a zatim nastavite 

s kreiranjem zahtjeva za povezivanje”. 

 

  



Korisničko uputstvo softverskog rješenja za podnošenje finansijskih izvještaja nezavisnih kandidata  

 

 
Stranica | 8  

 

1.3 Pretraga nezavisnih kandidata i kreiranje novog nezavisnog kandidata 

 

Korisnik ima mogućnost pretražiti postojeće zapise po imenu, šifri nezavisnog kandidata ili JMBG kako 

bi utvrdio je li taj nezavisni kandidat već prethodno kreiran. 

Ukoliko traženi nezavisni kandidat ne postoji u sistemu, korisnik može kliknuti na ikonicu Kreiraj 

nezavisnog kandidata i otvoriti formu za kreiranje nezavisnog kandidata (slika ispod).  

U formu se unose opći podaci o nezavisnom kandidatu. Nakon što upiše sve neophodne podatke (koji 

zadovoljavaju validacije koje se ispisuju na poljima prilikom popunjavanja forme), korisnik će kliknuti na 

dugme Sačuvaj i na taj način kreirati novog nezavisnog kandidata. 

 

 

1.4 Povezivanje korisnika s nezavisnim kandidatom 

Korisnik – nezavisni kandidat ili ovlašteno lice za podnošenje finansijskih izvještaja će na pregledu 

nezavisnih kandidata pronaći nezavisnog kandidata (postojećeg ili novokreiranog), a zatim će kliknuti na 

Nastavi za povezivanje s nezavisnim kandidatom. 

Otvara se novi prozor za kreiranje korisničkog zahtjeva. U tome prozoru korisnik će učitati obavezne 

dokumente kao prilog zahtjevu i kliknuti na Sačuvaj. 

Obavezni dokumenti: Zahtjev za dodjelu pristupa aplikaciji FI CIK BiH i akt/dopis nezavisnog kandidata 

o imenovanju ovlaštenog lica za podnošenje finansijskih izvještaja.  

 

Nakon toga, korisnik može samo vidjeti kreirani zahtjev dok administrator ne postupi po njemu, odnosno 

potvrdi ga ili odbije. 

Nakon što je zahtjev odobren/odbijen, korisnik će na e-adresu dobiti poruku s obavještenjem, nakon čega 

se može prijaviti na sistem. Ukoliko je potvrđen kao korisnik koji ima pravo izvještavati za odabranog 

nezavisnog kandidata, u sekciji zahtjeva vidjet će da je njegov zahtjev potvrđen, a pri prijavi na sistem 

automatski će biti preusmjeren u modul Izvještajni period. 

2. UPRAVLJANJE REGISTRIMA 

2.1 Registri   

Za ponavljajuće zapise koji se koriste više puta u sistemu ili kroz više izvještajnih perioda, u sistemu su 

kreirani registri. Registri se nalaze na stavci Registri u meniju s lijeve strane. 

 

 

2.1.1 Registar bankovnih računa  

Svaki eksterni korisnik (nezavisni kandidat) treba definirati svoj bankovni račun. Za račun se definira 

naziv banke te broj računa.  

2.1.2 Registar donatora – fizička lica 

Svaki eksterni korisnik (nezavisni kandidat) treba definirati listu svojih donatora – fizičkih lica. U registar 

donatora – fizičkih lica se unose sljedeći podaci: ime i prezime, jedinstveni matični broj, broj ličnog 

dokumenta te adresa i mjesto prebivališta donatora. Podaci se unose u aplikaciju i koriste u svrhu 

utvrđivanja identiteta donatora prilikom kontrole finansijskih izvještaja nezavisnih kandidata.  

Jedinstveni matični broj, broj ličnog dokumenta, adresa i mjesto prebivališta donatora neće biti dostupni 

javnosti.  

2.1.3 Registar donatora – pravna lica 

Podaci o donatoru sadrže naziv pravnog lica, identifikacioni broj i sjedište donatora. Podaci se unose u 

aplikaciju i koriste u svrhu utvrđivanja identiteta donatora prilikom kontrole finansijskih izvještaja 

nezavisnih kandidata. 

2.2 Dodavanje zapisa u registre 

Unosi zapisa u registre bankovnih računa i donatora, pravnih i fizičkih lica, vrše se u svakom 

pojedinačnom registru klikom na Akcije, a zatim na Dodaj. 

U nastavku je primjer unosa računa u Registar bankovnih računa. 

Otvara se forma za unos podataka (slika ispod). Na formi se nalaze validacije, naprimjer validacija za 

format bankovnog računa sa 16 cifara.  

Klikom na Sačuvaj kreira se novi zapis. 

 

Unosi zapisa u registre bankovnih računa i donatora, pravnih i fizičkih lica, mogu se vršiti i indirektno s 

izvještajnih formi. Naprimjer, na Obrascu N3.1 – Prilozi fizičkih lica, ukoliko donator nije prethodno 

kreiran, korisnik može klikom na Dodaj novog donatora fizičko lice otvoriti formu za dodavanje donatora 

u registar. 

 

Korisnik će unijeti podatke u formu za kreiranje novog zapisa i kliknuti na Sačuvaj. 

Nakon što je kreiran novi zapis, isti se može odabrati u formi finansijskog izvještaja. 

3. IZVJEŠTAJNI PERIODI 

U modulu Izvještajni period korisnik vidi sve izvještajne periode za koje je nezavisni kandidat odabran 

kao obavezan za dostavljanje izvještaja.  

Na pregledu izvještajnih perioda moguće je vidjeti: naziv izvještajnog perioda, vrstu izvještajnog perioda, 

datum početka i završetka izvještajnog perioda i status aktivnosti. 

 

Zavisno od dostupnog i odabranog tipa izvještajnog perioda, nezavisni kandidat će popunjavati sljedeće 

obrasce za unos podataka. 

Predizborni finansijski izvještaji 

Obrazac Naziv obrasca 

Obrazac N1. Podaci o nezavisnom kandidatu 

Obrazac N2. Pregled prometa tekućeg računa 

Obrazac N2.1. Pregled prometa gotovine putem blagajne 

Obrazac N3. Izvori finansiranja nezavisnog kandidata 

Obrazac N3.1. Prilozi fizičkih lica 

Obrazac N3.2. Prilozi pravnih lica 

Obrazac N3.3. Nenovčane donacije i računi koje nezavisni 

kandidat nije imao obavezu platiti 

Obrazac N3.4. Prihodi nezavisnog kandidata iz budžeta 

Obrazac N3.5. Prihodi od prodaje propagandnog materijala i 

prihodi od organiziranja manifestacija 

Obrazac N3.6. Ostali prihodi 

Obrazac N4. Rashodi nezavisnog kandidata 

Obrazac N4.1. Režijsko-administrativni i ostali troškovi 

Obrazac N4.2. Troškovi propagande 

Obrazac N5. Obaveze nezavisnog kandidata 

Obrazac N5.1. Obaveze po kreditima i pozajmicama 

Obrazac N5.2. Ostale obaveze 

Postizborni finansijski izvještaji 

Obrazac Naziv obrasca 

Obrazac N1. Podaci o nezavisnom kandidatu 

Obrazac N2. Pregled prometa tekućeg računa 

Obrazac N2.1. Pregled prometa gotovine putem blagajne 

Obrazac N3. Izvori finansiranja nezavisnog kandidata 

Obrazac N3.1. Prilozi fizičkih lica 

Obrazac N3.2. Prilozi pravnih lica 

Obrazac N3.3. Nenovčane donacije i računi koje nezavisni 

kandidat nije imao obavezu platiti 

Obrazac N3.4. Prihodi nezavisnog kandidata iz budžeta 

Obrazac N3.5. Prihodi od prodaje propagandnog materijala i 

prihodi od organiziranja manifestacija 

Obrazac N3.6. Ostali prihodi 

Obrazac N4. Rashodi nezavisnog kandidata 

Obrazac N4.1. Režijsko-administrativni i ostali troškovi 

Obrazac N4.2. Troškovi propagande 

Obrazac N5. Obaveze nezavisnog kandidata 

Obrazac N5.1. Obaveze po kreditima i pozajmicama 

Obrazac N5.2. Ostale obaveze 

 

Izvještaj o prometu posebnog računa za finansiranje izborne kampanje 

Obrazac Naziv obrasca 

Obrazac N1. Podaci o nezavisnom kandidatu 

Obrazac N2. Pregled prometa tekućeg računa 

Obrazac N3.1. Prilozi fizičkih lica 

Obrazac N3.2. Prilozi pravnih lica 

Obrazac N3.3. Nenovčane donacije i računi koje nezavisni 

kandidat nije imao obavezu platiti 

Obrazac N4.2. Troškovi propagande 

Obrazac N4.2d Podaci o računima dobavljača 

4. POPUNJAVANJE FINANSIJSKIH IZVJEŠTAJA 

U modulu Izvještajni periodi korisnik vidi sve izvještajne periode za koje je nezavisni kandidat odabran 

kao obavezan za dostavljanje izvještaja.  

 

Iz liste izvještajnih perioda korisnik – nezavisni kandidat klikom na Popuni izvještaje otvara obrasce za 

odabrani izvještajni period (slika ispod). 

 

Klikom na Izvještaji pored neke od izvještajnih formi korisnik otvara pregled svih unosa na toj formi. 

 

4.1 Postupak popunjavanja obrazaca 

Unos podataka u obrasce finansijskog izvještaja vrši se izborom opcije Dodaj, koja se nalazi u desnom 

uglu forme za unos svakog pojedinačnog obrasca.  

Svaka forma ima definirana obavezna polja koja su označena zvjezdicom. Pojedina polja imaju dodatne 

validacije u smislu strukture podataka koji se mogu unijeti u određeno polje, kao što je validacija matičnog 

broja, broja bankovnog računa, podrazumijevanih vrijednosti (samo pozitivne vrijednosti), automatsko 

izračunavanje zbirova i slično. Nakon što se u formu unesu svi obavezni i validni podaci, korisnik klikom 

na Sačuvaj kreira novi unos, a sistem korisnika preusmjerava na pregled svih kreiranih unosa. Pregled 

podataka, izmjene i eventualna brisanja podataka nezavisni kandidat vrši klikom na tri tačke s desne strane.  

4.2. Unos podataka u obrasce finansijskih izvještaja  

4.2.1 Obrazac N1. – Podaci o nezavisnom kandidatu 

U Obrazac N1. nezavisni kandidat unosi opće podatke o nezavisnom kandidatu, kao što su ime i prezime, 

jedinstveni matični broj, broj ličnog dokumenta, adresa, mjesto, poštanski broj, e-adresa i telefon/faks. 

Nezavisni kandidat prilikom registracije u aplikaciju unosi ove podatke, kao što je objašnjeno pod tačkom 

1.3 Pretraga nezavisnih kandidata i kreiranje novog nezavisnog kandidata. 

 

4.2.2 Obrazac N2. – Pregled prometa tekućeg računa 

Podaci o tekućem računu nezavisnog kandidata unose se u Obrazac N2. finansijskog izvještaja. 

 

U Obrascu N2. klikom na Dodaj otvara se novi prozor u koji nezavisni kandidat unosi sljedeće podatke: 

broj računa, naziv banke, stanje računa na početku izvještajnog perioda za koji se podnosi finansijski 

izvještaj, odnosno, ako je račun otvoren nakon tog datuma, stanje na dan otvaranja računa, ukupan promet 

ulaza bez početnog salda (u izvještajnom periodu), ukupan promet izlaza (u izvještajnom periodu) i stanje 

računa na kraju izvještajnog perioda za koji se podnosi izvještaj, odnosno, u slučaju da je račun ranije 

ugašen, do momenta gašenja računa. 

4.2.3 Obrazac N2.1 – Pregled prometa gotovine putem blagajne 

 

U Obrascu N2.1 klikom na Dodaj otvara se novi prozor u koji nezavisni kandidat unosi sljedeće podatke: 

saldo blagajne na početku perioda, ukupni ulazi u blagajnu, ukupni izlazi iz blagajne i saldo blagajne na 

kraju perioda. 

4.2.4 Obrazac N3. – Izvori finansiranja 

Obrazac N3. prikazuje izvore finansiranja nezavisnog kandidata. Podaci o ukupnim izvorima finansiranja 

i pregledu izvora finansiranja generiraju se na osnovu unosa u pojedinačne obrasce N3.1 – N3.6 

finansijskog izvještaja. 

 

4.2.5 Obrazac N3.1 – Prilozi fizičkih lica 

Podaci o prilozima fizičkih lica unose se u Obrazac N3.1 finansijskih izvještaja. 

Nezavisni kandidat klikom na Dodaj otvara novi prozor u koji unosi sljedeće podatke: ime i prezime 

donatora, broj potvrde iz člana 8. Pravilnika o predizbornim i postizbornim finansijskim izvještajima i 

izvještajima o prometu posebnog računa za finansiranje izborne kampanje nezavisnih kandidata, datum 

prijema priloga i iznos priloga. 

Podatke o donatoru nezavisni kandidat bira iz registra donatora fizičkih lica (objašnjeno u 2. Upravljanje 

registrima) ili unosi na opciju Dodaj novog donatora fizičko lice.   

Podaci o donatoru sadrže ime i prezime, jedinstveni matični broj, broj ličnog dokumenta te adresu i mjesto 

prebivališta donatora. Podaci se unose u aplikaciju i koriste u svrhu utvrđivanja identiteta donatora 

prilikom kontrole finansijskih izvještaja nezavisnih kandidata.  

Jedinstveni matični broj, broj ličnog dokumenta, adresa i mjesto prebivališta donatora neće biti dostupni 

javnosti.  

Nakon što se upišu svi neophodni podaci (koji zadovoljavaju validacije koje se ispisuju na poljima 

prilikom popunjavanja forme), korisnik će kliknuti na dugme Sačuvaj i na taj način kreirati unos priloga. 

Potvrda o primljenom prilogu 

Nakon što unese prilog, klikom na tri tačke sa desne strane “⋮” nezavisni kandidat iz aplikacije može 

generirati potvrdu o primljenom prilogu (Word format).  

Potvrda sadrži sve elemente propisane u članu 8. Pravilnika o predizbornim i postizbornim finansijskim 

izvještajima i izvještajima o prometu posebnog računa za finansiranje izborne kampanje nezavisnih 

kandidata: serijski broj potvrde, ukupan iznos priloga, ime i prezime/naziv donatora, broj ličnog 

dokumenta/identifikacioni broj donatora, adresa i mjesto prebivališta/sjedišta donatora, datum uplate, 

datum izdavanja potvrde i potpis nezavisnog kandidata ili ovlaštenog lica. 

Broj potvrde se ne generira automatski, već isti upisuje nezavisni kandidat ili ovlašteno lice.  

4.2.6 Obrazac N3.2 – Prilozi pravnih lica 

Unos priloga pravnih lica u Obrazac N3.2 vrši se na isti način kao i unos priloga fizičkih lica.  

U Obrascu N3.2 klikom na Dodaj otvara se novi prozor u koji se unosi: naziv pravnog lica, broj potvrde 

iz člana 8. Pravilnika o predizbornim i postizbornim finansijskim izvještajima i izvještajima o prometu 

posebnog računa za finansiranje izborne kampanje nezavisnih kandidata, datum prijema priloga i iznos 

priloga.  

Podatke o donatoru nezavisni kandidat bira iz registra donatora pravnih lica (objašnjeno pod 2.Upravljanje 

registrima) ili unosi na opciju Dodaj novog donatora pravnog lica.   

Podaci o donatoru sadrže naziv pravnog lica, identifikacioni broj i sjedište donatora. Podaci se unose u 

aplikaciju i koriste u svrhu utvrđivanja identiteta donatora prilikom kontrole finansijskih izvještaja 

nezavisnih kandidata. 

Nakon što upiše sve neophodne podatke (koji zadovoljavaju validacije koje se ispisuju na poljima prilikom 

popunjavanja forme), korisnik će kliknuti na dugme Sačuvaj i na taj način kreirati unos priloga. 

Nakon što unese prilog pravnog lica, klikom na tri tačke s desne strane “⋮” nezavisni kandidat iz aplikacije 

može generirati potvrdu o primljenom prilogu (Word format).  

 

4.2.7 Obrazac N3.3 – Nenovčane donacije i računi koje nezavisni kandidat nije imao obavezu platiti 

Nezavisni kandidat podatke o nenovčanim donacijama i računima koje nije imao obavezu platiti unosi u 

Obrazac N3.3 finansijskog izvještaja. 

Klikom na Dodaj otvara se novi prozor u koji unosi ime i prezime/naziv donatora (donatora bira iz registra 

donatora fizičkih ili pravnih lica, odnosno klikom na Dodaj novog donatora fizičko/pravno lice), vrstu 

dara ili usluge, datum primljenog dara ili usluge, ukupnu vrijednost robe ili usluge i vrijednost koju 

nezavisni kandidat nije imao obavezu platiti.  

Podaci o donatorima se unose u registre: registar donatora – fizička lica i registar donatora – pravna lica, 

te koriste u svrhu utvrđivanja identiteta donatora prilikom kontrole finansijskih izvještaja nezavisnih 

kandidata. 

 

Nakon što upiše sve neophodne podatke (koji zadovoljavaju validacije koje se ispisuju na poljima prilikom 

popunjavanja forme), korisnik će kliknuti na dugme Sačuvaj i na taj način kreirati unos priloga. 

4.2.8 Obrazac N3.4 – Prihodi nezavisnog kandidata iz budžeta 

Korisnik podatke o prihodima iz budžeta unosi u Obrazac N3.4 finansijskog izvještaja. 

Klikom na Dodaj otvara se novi prozor u koji korisnik unosi naziv nivoa vlasti, broj i datum odluke i 

ukupan iznos prihoda. 

 

Naziv nivoa vlasti se, također, bira iz padajućeg menija. 

Za odabir naziva kantona, grada ili općine potrebno je prvo izabrati odgovarajući nivo vlasti, npr. 

kantonalni, a zatim i odgovarajući kanton. 

 

Nakon što upiše sve neophodne podatke (koji zadovoljavaju validacije koje se ispisuju na poljima prilikom 

popunjavanja forme), korisnik će kliknuti na dugme Sačuvaj i na taj način kreirati unos prihoda. 

4.2.9 Obrazac N3.5 – Prihodi od prodaje propagandnog materijala i prihodi od organiziranja manifestacija 

Nezavisni kandidat podatke o prihodima od prodaje propagandnog materijala i organiziranja manifestacija 

unosi u Obrazac N3.5 finansijskog izvještaja. 

Klikom na Dodaj otvara se novi prozor u koji se unosi vrsta prihoda i iznos ostvarenog prihoda.  

 

U polje Datum aktivnosti unosi se datum organiziranja manifestacije, odnosno prodaje materijala. 

Kao i kod prethodnih obrazaca, korisnik klikom na dugme Sačuvaj kreira unos prihoda. 

4.2.10 Obrazac N3.6 – Ostali prihodi  

Ostale prihode nezavisni kandidat unosi u Obrazac N3.6 finansijskog izvještaja. 

 

U Obrazac N3.6 unose se sljedeći podaci: iznos ostalih prihoda i opis ostalih prihoda. 

Klikom na Dodaj otvara se novi prozor za unos. 

Klikom na dugme Sačuvaj korisnik kreira unos prihoda. 

4.2.11 Obrazac N4. – Rashodi nezavisnog kandidata  

Obrazac N4. prikazuje režijsko-administrativne i ostale troškove te troškove propagande. Podaci o 

ukupnim rashodima generiraju se na osnovu unosa u pojedinačne obrasce N4.1 i N4.2 finansijskog 

izvještaja.    

 

4.2.12 Obrazac N4.1 – Režijsko-administrativni i ostali troškovi 

Nezavisni kandidat podatke o režijsko-administrativnim i ostalim troškovima unosi u Obrazac N4.1 

finansijskog izvještaja.  

 

Izborom opcije Dodaj otvara se novi prozor u koji korisnik unosi sljedeće podatke: vrstu troška (iz 

padajućeg menija) i iznos troška. 

Klikom na dugme Sačuvaj korisnik kreira unos troška. 

4.2.13 Obrazac N4.2 – Troškovi propagande 

Nezavisni kandidat podatke o troškovima propagande unosi u Obrazac N4.2 finansijskog izvještaja.  

U Obrazac N4.2 Troškovi propagande unose se sljedeći podaci:  

a) vrsta troška i to:  

1) troškovi štampanja plakata i plakatiranja,  

2) troškovi oglašavanja u štampanim i elektronskim medijima,  

3) troškovi internetskog oglašavanja, 

4) troškovi štampanja, umnožavanja i slanja predizbornog materijala biračima,  

5) troškovi zakupa sala za predizbornu kampanju, 

6) troškovi organizacije i održavanja predizbornih skupova i 

7) ostali troškovi propagande;  

b) ukupan iznos. 

 

Klikom na Dodaj otvara se prozor u koji korisnik unosi sljedeće podatke: vrstu troška i iznos troška. 

Nezavisni kandidat vrstu troška bira iz padajućeg menija. 

 

Nakon što upiše sve neophodne podatke, klikom na dugme Sačuvaj korisnik će kreirati unos troška 

propagande. 

4.2.14 Obrazac N4.2d – Podaci o računima dobavljača 

Nezavisni kandidat podatke o računima dobavljača unosi u Obrazac N4.2d koji je sastavni dio Izvještaja 

o prometu posebnog računa za finansiranje izborne kampanje.  

Klikom na Dodaj otvara se prozor u koji korisnik unosi sljedeće podatke: vrstu troška, naziv 

dobavljača/izvršioca usluga, broj i datum računa/ugovora i iznos računa. 

 

Nakon što upiše sve neophodne podatke, klikom na opciju Sačuvaj nezavisni kandidat će kreirati unos 

troška propagande. 

4.2.15 Obrazac N5. – Obaveze nezavisnog kandidata 

Obrazac N5. prikazuje obaveze nezavisnog kandidata po kreditima i pozajmicama te ostale obaveze. 

Podaci o ukupnim obavezama po organizacionim odborima generiraju se na osnovu unosa u pojedinačne 

obrasce N5.1 i N5.2.     

4.2.16 Obrazac N5.1 – Obaveze nezavisnog kandidata po kreditima i pozajmicama 

Nezavisni kandidat u Obrazac N5.1 unosi podatke o iznosu obaveza po osnovu kredita i pozajmica na 

posljednji dan izvještajnog perioda. Naprimjer, ukoliko se podnosi predizborni finansijski izvještaj za 

period 01. 06. – 31. 08. 2025. godine, nezavisni kandidat obaveze iskazuje na dan 31. 08. 2025. godine. 

 

Klikom na Dodaj otvara se novi prozor u koji se unose sljedeći podaci: naziv davaoca kredita ili pozajmice, 

iznos kredita ili pozajmice, datum realizacije kredita ili pozajmice (datum prijema kredita ili pozajmice), 

rok vraćanja kredita ili pozajmice i iznos obaveze po osnovu kredita ili pozajmice na određeni dan. 

 

4.2.17 Obrazac N5.2 – Ostale obaveze 

U Obrazac N5.2 Ostale obaveze korisnik unosi podatke o obavezama nezavisnog kandidata po sljedećim 

osnovama: neizmirene obaveze prema dobavljačima (fizičkim i pravnim licima), obaveze po osnovu 

naknada, poreza, doprinosa i drugo.  



Korisničko uputstvo softverskog rješenja za podnošenje finansijskih izvještaja nezavisnih kandidata  

 

 
Stranica | 31  

 

 

Klikom na Dodaj otvara se prozor u koji korisnik unosi naziv povjerioca ili obaveze, datum nastanka 

obaveze i iznos obaveze na posljednji dan izvještajnog perioda. 

 

4.3 Pregled unesenih podataka 

Na pregledu svih kreiranih unosa korisnik može: 

• pregledati ključne informacije o kreiranim unosima; 

• izvršiti pretragu unosom pojma pretrage u gornjem dijelu pregleda i kliknuti na Pretraži; 

• sortirati unose abecedno ili po vrijednosti klikom na zaglavlje kolone koju želi sortirati; 

• izvršiti izvoz podataka s pregleda u Excelu klikom na dugme Izvoz u Excel. 

Na formama koje sadrže veće količine podataka za jedan unos, pa nije moguće sve podatke prikazati u 

kolonama, moguće je pregledati sve detalje zapisa klikom na “...” pored željenog zapisa, a zatim ići na 

klik Detalji. 

4.4 Izmjena unesenih podataka 

Izmjena zapisa vrši se klikom na “...” pored željenog zapisa, a zatim klikom na Uredi. 

 

Forma za unos je već popunjena podacima s odabranog zapisa, a korisnik može izvršiti izmjenu željenog 

podatka i snimiti izmjene klikom na Sačuvaj. 

4.5 Brisanje unesenih podataka 

Brisanje zapisa vrši se klikom na “...” pored željenog zapisa, a zatim klikom na Izbriši. 

 

Prilikom brisanja unesenog podatka na ekranu se ispiše upozorenje da se još jednom potvrdi da li se želi 

izbrisati odabrani zapis. 

Napomena: Za sve izvještaje koji su dostupni nezavisnim kandidatima korišteno je isto korisničko 

sučelje, tako da se prethodno objašnjena pravila unosa, pregleda, izmjene i brisanja odnose na sve forme 

unutar izvještajnog perioda. 

 

4.6 Podnošenje finansijskog izvještaja  

Dostavljanje izvještaja vrši se klikom na dugme Predaj u gornjem desnom uglu izvještajnog perioda. 

 

Prije predaje izvještaja prikazat će se prozor upozorenja da se konačno potvrdi slanje izvještaja prema 

Centralnoj izbornoj komisiji BiH klikom na Da. 

4.7 Kreiranje izvještaja (PDF)  

Kada je izvještaj u statusu Predano, u gornjem desnom uglu izvještajnog perioda pojavljuje se dugme 

Kreiraj izvještaj.  

 

Klikom na opciju Kreiraj izvještaj kreira se PDF koji sadrži potvrdu o podnesenom finansijskom izvještaju 

i sve podatke koji su upisani u izvještajnim formama. PDF koji se kreira u sistemu prvo se potpisuje, 

ovjerava i takav dostavlja Centralnoj izbornoj komisiji BiH u papirnom formatu. 

 

4.8 Dorada izvještaja 

Ukoliko se tokom pregleda izvještaja od strane Službe za reviziju Centralne izborne komisije BiH utvrdi 

da je neophodno ispraviti podatke na određenim izvještajima, predstavnici Službe za reviziju će odabrati 

izvještaje koje je potrebno doraditi, napisati komentare i izvještaj prebaciti u status Vraćeno na doradu. 

Korisnik će na e-adresu dobiti obavještenje da je izvještaj vraćen na doradu te će u sistemu moći pronaći 

izvještaj i pregledati komentare. Na izvještajnom periodu klikom na Komentari otvorit će se komentari s 

detaljima šta je neophodno doraditi.  



Korisničko uputstvo softverskog rješenja za podnošenje finansijskih izvještaja nezavisnih kandidata  

 

 
Stranica | 37  

 

 

Korisnik zatim otvara izvještaj u kojem treba izvršiti potrebne korekcije. 

Kada ponovo želi dostaviti izvještaj, ponavlja korake iz sekcije Podnošenje izvještaja Centralnoj izbornoj 

komisiji BiH i Kreiranje izvještaja (PDF). 

 


